
望歸吟

作者：元好問　金朝

本作品收錄於《元遺山集》

塞雲一抹平如截，塞草離離臥榆葉。

長城窟深戰骨寒，萬古牛羊飲冤血。

少年錦帶佩吳鉤，獨騎匹馬覓封侯。

去時只道從軍樂，不道關山空白頭！

北風吹沙雜飛雪，弓弦有聲凍欲折。

寒衣昨夜洛陽來，腸斷空閨搗秋月。

年年歲歲望還家，此日歸期轉未涯。

誰與南州問消息，幾時重拜李輕車？

此金朝作品在全世界都属于公有领域，因为作者逝世已经超过100年，且作品于1931年1

月1日之前出版。

